ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1035-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	ՀՀ պաշտպանության նախարարություն
	20.04.2023

	
	ՊՆ/510/2065-2023

	Առաջարկություններ և դիտողություններ չկան։
	

	ՀՀ առողջապահության նախարարություն
	20.04.2023

	
	ԱԱ/02.2/9068-2023

	Առաջարկություններ և դիտողություններ չկան։
	

	ՀՀ Ֆինանսների նախարարություն
	26.04.2023

	
	01/34-2/8255-2023

	Առաջարկություններ և դիտողություններ չկան։
	

	ՀՀ արդարադատության նախարարություն
	03.05.2023

	
	/27.3/21948-2023

	1. [bookmark: _GoBack]«Հայաստանի Հանրապետության կառավարության 2015 թվականի սեպտեմբերի 10-ի N 1035-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում «սահմանելու և» բառերն անհրաժեշտ է փոխարինել  «սահմանելու, աջակցող միջոցների պետական հավաստագրերի, ինչպես նաև առանց պետական հավաստագրի տրամադրվող աջակցող միջոցների համար նախատեսված փոխհատուցման գումարի չափը հաստատելու և» բառերով՝ նկատի ունենալով Հայաստանի Հանրապետության կառավարության 2015 թվականի սեպտեմբերի 10-ի N 1035-Ն որոշման (այսուհետ՝ Որոշում) վերնագիրը: Բացի այդ, նույն կետի «փոփոխությունը» բառն անհրաժեշտ է փոխարինել «փոփոխությունները» բառով՝ նկատի ունենալով Նախագծի վերնագիրը և նախատեսված փոփոխությունները:
	Ընդունվել է։ Խմբագրվել է։

	2. Նախագծի 1-ին կետի 1-ին ենթակետով նախատեսվում է նոր խմբագրությամբ շարադրել Որոշման 1-ին կետի 2-րդ ենթակետը, համաձայն որի՝ սահմանվում է պետական հավաստագրերով տրամադրվող աջակցող միջոցների տեսակները, օգտագործման ժամկետները, շահառուների խմբերը և նախատեսված փոպհատուցման գումարի չափը, իսկ Նախագծի 1-ին կետի 3-րդ ենթակետով նախատեսվում է նոր խմբագրությամբ շարադրել Որոշման 1.1-ին կետի 2-րդ ենթակետը, համաձայն որի՝ հաստատվում է առանց պետական հավաստագրերի տրամադրվող աջակցող միջոցների տեսակները, օգտագործման ժամկետները, շահառուների խմբերը և նախատեսված փոխհատուցման գումարի չափը: Այս կապակցությամբ հարկ է նկատի ունենալ, որ Որոշման նախաբանում, որպես լիազորող նորմ, հղում է կատարվել «Հաշմանդամություն ունեցող անձանց իրավունքների մասին» օրենքի 9-րդ հոդվածի 1-ին մասի 2-րդ կետի «է» ենթակետին, համաձայն որի՝ հաշմանդամություն ունեցող անձանց իրավունքների ապահովման, խթանման և պաշտպանության ոլորտում Կառավարությունը հաստատում է աջակցող միջոցների պետական հավաստագրերի, ինչպես նաև առանց պետական հավաստագրի տրամադրվող աջակցող միջոցների համար նախատեսված փոխհատուցման գումարի չափը: ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր, իսկ «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Նշված դրույթներից բխում է, որ ենթաօրենսդրական նորմատիվ իրավական ակտի ընդունման համար հիմք հանդիսացող լիազորող նորմը պետք է ամրագրված լինի օրենքով, իսկ ենթաօրենսդրական նորմատիվ իրավական ակտի նախաբանը պետք է պարունակի նշված դրույթի հղումը: Վերոնշյալ լիազորող նորմից բխում է, որ ՀՀ կառավարությունն օրենքով լիազորված է հաստատելու միայն աջակցող միջոցների պետական հավաստագրերի, ինչպես նաև առանց պետական հավաստագրի տրամադրվող աջակցող միջոցների համար նախատեսված փոխհատուցման գումարի չափը, մինչդեռ՝ Նախագծով նախատեսված փոփոխությունները վերաբերում են պետական հավաստագրերով, ինչպես նաև առանց պետական հավաստագրերի տրամադրվող աջակցող միջոցների տեսակները, օգտագործման ժամկետները և շահառուների խմբերը ՀՀ կառավարության կողմից սահմանելուն, ինչը չի բխում լիազորող նորմից: Նշվածը հաշվի առնելով՝ գտնում ենք, որ նախատեսված փոփոխությունները խնդրահարույց են և ունեն վերանայման կարիք: Նշված դիտողությամբ պայմանավորված՝ անհրաժեշտ է վերանայել նաև Նախագծի 1-ին կետի 34-րդ և 38-րդ ենթակետերով նոր խմբագրությամբ շարադրվող Որոշման հավելված 2-ը և հավելված 8-ը, ինչպես նաև Նախագծի 1-ին կետի 37-րդ ենթակետով Որոշման N 7 հավելվածն ուժը կորցրած ճանաչելու վերաբերյալ դրույթը:
	Ընդունվել է։ Նշված կետերը խմբագրվել են՝ տեսակները, շահառուների խմբերը բառերը հանվել են։ Հարկ է նշել, որ ներկայումս շրջանառվում է «Հաշմանդամություն ունեցող անձանց իրավունքների մասին» օրենքում փոփոխություններ և լրացումներ կատարելու մասին» օրենքի նախագիծը, որում կհստակցվեն նշված դրույթները։

	3. Նախագծի 1-ին կետի 6-րդ ենթակետով Որոշման նոր լրացվող 5.1-ին կետում անհրաժեշտ է հստակեցնել, թե ինչ ծառայությունների տրամադրմանն է կարգավորումը վերաբերում:
	Ընդունվել է։ «ծառայությունները» բառը փոխարինվել է «աջակցող միջոցները» բառերով։

	4. Նախագծի 1-ին կետի 9-րդ ենթակետով նախատեսվում է Որոշման N 1 հավելվածի 9-րդ կետի 1-ին ենթակետից հանել «կինեզոթերապիա» բառը, որի արդյունքում բժշկական վերականգնումն այլևս չի իրականացվի վերականգնողական բժշկական օգնության ու սպասարկման նշված ձևով: Գտնում ենք, որ նախատեսված փոփոխությունն անհրաժեշտ է հիմնավորել:
	Ընդունվել է ի գիտություն։ Նշված կարգավորումը համապատասխանեցվում է կառավարության 2008 թ․ մարտի 27-ի  N 276-Ն որոշման հավելվածի 1-ին կետի 25-րդ ենթակետի «գ» պարբերությանը, մասնավորապես, «կինեզոթերապիա» բառի փոխարեն կիրառվում է «շարժաթերապևտիկ» բառը, որը ներառված է Որոշման N 1 հավելվածի 9-րդ կետի 1-ին ենթակետում որպես վերկանգնողական օգնության տեսակ։ Նշված հիմնավորումն ավելացվել է նաև նախագծի հիմնավորում-տեղեկանքի մեջ։

	5. Նախագծի 1-ին կետի 10-րդ ենթակետով նախատեսվում է Որոշման N 1 հավելվածի 13-րդ կետում «ձևով» բառից հետո լրացնել «էլեկտրոնային» բառը: Հարկ է նկատի ունենալ, որ նախատեսված փոփոխությունը հակասում է «Հաշմանդամություն ունեցող անձանց իրավունքների մասին» օրենքի 3-րդ հոդվածի 1-ին մասի 17-րդ կետին, համաձայն որի՝ աջակցող միջոցների պետական հավաստագիրը որոշակի վավերապայմաններով և ձևով փաստաթուղթ է, որը հիմք է կազմակերպության մատուցած ծառայության դիմաց պետության կողմից ֆինանսական փոխհատուցման համար:
	Ընդունվել է։ Նշված կետը հանվել է նախագծից։

	6. Նախագծի 1-ին կետի 11-րդ (ներկայիս՝ 10-րդ) ենթակետի «4-րդ» բառն անհրաժեշտ է փոխարինել «5-րդ» բառով, քանի որ 4-րդ նախադասության մեջ արդեն իսկ նախատեսվել է փոփոխություն, այն է՝ «90» թիվը փոխարինել «180» թվով:    
	Ընդունվել է։ 

	7. Նախագծի 1-ին կետի 15-րդ (ներկայիս՝ 14-րդ) կետով նախատեսված փոփոխությունն անհրաժեշտ է հիմնավորել, մասնավորապես՝ պարզ չէ, թե ինչու է հանվում անվճար կողային ռետինե ժապավեններով կոշիկ տրամադրելու վերաբերյալ կարգավորումը, նախատեսված փոփոխության արդյունքում ակնկալվում է կողային ռետինե ժապավեններով պրոթեզի կոշիկը տրամադրել անվճար, թե՝ գումարի դիմաց: 
	Ընդունվել է։ Փոխարինվող բառերից հանվել է «անվճար» բառը։

	8. Նախագծի 1-ին կետի 21-րդ (ներկայիս՝ 20-րդ) ենթակետի «բառը փոխարինել հետո լրացնել» բառերն առաջարկում ենք փոխարինել «բառը փոխարինել» բառերով:
	Ընդունվել է։

	9. Նախագծի 1-ին կետի 23-րդ (ներկայիս՝ 22-րդ) ենթակետով Որոշման N 1 հավելվածի 37-րդ կետի 1-ին ենթակետի ա. պարբերությունը շարադրել նոր խմբագրությամբ, համաձայն որի՝ շահառուն կամ նրա ներկայացուցիչը կամ տասնչորս տարեկան չդարձած անչափահասների կամ խնամակալության տակ գտնվող քաղաքացիների օրինական ներկայացուցիչները` ծնողը, որդեգրողը կամ խնամակալը հավաստագիր ձեռք բերելու նպատակով … դիմում է ներկայացնում ՄՍԾ կամ դրա տարածքային կենտրոն՝ ներկայացնելով նաև հետևյալ փաստաթղթերը՝ հավաստագրի տրամադրում հայցող անձի՝ Հայաստանի Հանրապետության քաղաքացի հանդիսանալու դեպքում՝ անձը հաստատող փաստաթուղթ և սոցիալական քարտ կամ նույնականացման քարտ…: Այս կապակցությամբ հարկ է նկատի ունենալ ՀՀ կառավարության 1999 թվականի դեկտեմբերի 22-ի էիվ 767 որոշման 1-ին կետի 1-ին ենթակետը, համաձայն որի՝ Հայաստանի Հանրապետությունում անձը (ինքնությունը) հաստատող փաստաթղթերն են`  Հայաստանի Հանրապետության քաղաքացիների համար` անձնագիրը, նույնականացման քարտը,...: Նկատի ունենալով, որ նույնականացման քարտը ևս անձը հաստատող փաստաթուղթ է՝ առաջարկում ենք «անձը հաստատող փաստաթուղթ և սոցիալական քարտ կամ նույնականացման քարտ» ձևակերպումը վերանայել: 
	Ընդունվել է։ «անձը հաստատող փաստաթուղթ» բառերը փոխարինվել են «անձնագիր» բառով։

	10. Նախագծի 1-ին կետի 26-րդ (ներկայիս՝ 25-րդ) ենթակետով նախատեսված փոփոխության արդյունքում՝ Որոշման N 1 հավելվածի 40-րդ կետը կունենա հետևյալ բովանդակությունը՝ ՄՍԾ-ն, ստանալով հավաստագիր տրամադրելու համար դիմումը և կից փաստաթղթերը, «Վարչարարության հիմունքների և վարչական վարույթի մասին»  օրենքով սահմանված ժամկետներում տեղեկատվական համակարգում ձևավորում է հավաստագիրը և Հայաստանի Հանրապետության օրենսդրությամբ սահմանված կարգով տրամադրում դիմողին: Գտնում ենք, որ նախատեսված փոփոխության արդյունքում կառաջա հակասություն Որոշման N 1 հավելվածի 40-րդ և 41-րդ կետերի միջև, քանի որ 41-րդ կետի համաձայն՝ ներկայացված փաստաթղթերում անճշտություններ կամ անհամապատասխանություններ հայտնաբերելու դեպքում ՄՍԾ-ն հինգ աշխատանքային օրվա ընթացքում տեղեկացնում է դիմողին: Ճշտված և (կամ) լրացված փաստաթղթերն ստանալուց հետո հավաստագիրը ձևավորվում է հինգ աշխատանքային օրվա ընթացքում: Նշվածը հաշվի առնելով՝ առաջարկում ենք կամ 40-րդ կետում բացառություն նախատեսել 41-րդ կետի համար, կամ վերանայել նաև 41-րդ կետով նախատեսված կարգավորումը:
	Ընդունվել է։ Նախագծի 1-ին կետի 25-րդ ենթակետով Որոշման 41-րդ կետի համար սահմանվել է բացառություն։

	11. 	Նախագծի 1-ին կետի 30-րդ (ներկայիս՝ 29-րդ) ենթակետով նախատեսված փոփոխությունն ունի հստակեցման կարիք՝ պարզ չէ, թե որ ծառայության մասին է կարգավորումը: Եթե կարգավորումը վերաբերում է սոցիալական աջակցության բնագավառում միասնական սոցիալական ծառայության տարածքային կենտրոնին, ապա՝ Որոշման N 1 հավելվածի 5-րդ կետով արդեն իսկ նշված է կրճատ անվանումը, այն է՝ տարածքային կենտրոն: Նշվածով պայմանավորված հստակեցման կարիք ունի նաև Նախագծի 1-ին կետի 31-րդ կետով նախատեսված փոփոխությունը:
	Ընդունվել է։ Խմբագրվել է։

	12. Նախագծի 1-ին կետի 35-րդ(ներկայիս՝ 34-րդ)  ենթակետում «8-րդ տողը հանել» բառերն առաջարկում ենք փոխարինել «8-րդ կետն ուժը կորցրած ճանաչել» բառերով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասը:
	Ընդունվել է։




